Биология пәні бойынша 7 сынып оқушысының өзіндік жұмысының жоспары
I тоқсан
Сабақтың нөмірі:   12
Сабақтың тақырыбы:  Өсімдік және жануар жасушаларының құрылысы
Мақсаты:  
Бұл сабақта оқушы өсімдік пен жануар жасушаларының ұқсастықтары мен айырмашылықтарын  ажырата   білуі тиіс.   

1. Қысқаша тезисті конспект  
 Өсімдіктер мен жануарлар жасушасының құрылысы бірдей, тіршілік процестері ұқсас болғанына қарамастан, ерекшеліктері мен айырмашылықтары да болады (1-сурет). Олардың айырмашылықтары қандай? Өсімдіктер мен жануарлар жасушаларының бірінші ерекшелігі олардың жасуша қабықшасына қатысты. Өсімдік жасушаларының жасуша қабықшасы қалың, тығыз жасұнықтан (клетчатка) тұрады. Ал жануарлар жасушаларының жасуша қабықшасы жұқа болады.
[image: 1-сурет]   
Келесі ерекшелігі — өсімдік жасушасының цитоплазмасында пластидтердің болуы. Пластидтердің құрамындағы пигменттеріне байланысты үш түрі болады: жасыл — хлоропластар, түрлі түсті боялған — хромопластар, түссіз — лейкопластар. Өсімдіктердің жасыл түсінің басым болуы құрамында хлорофилі бар хлоропластарға байланысты. Оның қатысуымен күн энергиясы химиялық заттар энергиясына айналады.
Жануарлар жасушасында пластидтер болмайды. Неге? Жануарлардың қоректену тәсілі гетеротрофты болып табылады — олар өсімдіктер түзген дайын органикалық заттарды қолданады. Үшіншіден, өсімдік жасушасында мөлдір көпіршіктер, іші жасуша шырынына толған ірі вакуольдер болады. Вакуоль су алмасуы мен тургор қысымын қамтамасыз етеді. Вакуольдерде қоректік заттардың ерітінділері болады.
Жануарлар жасушасында вакуольдер жоқ. Тек қана біржасушалы организмдерде ғана бар. Мысалы, кәдімгі амебада (біржасушалы жануарлар) асқорыту вакуолі (қоректің ыдырауына жауапты) және жиырылғыш вакуолі (артық судың сыртқа шығарылуына жауапты) болады. Өсімдік жасушасында қорға жиналатын көмірсу крахмал болса, жануар жасушасында гликоген жиналады.
1. Интернет-ресурстарға сілтеме  
https://www.youtube.com/watch?v=sLeoGyEGEgU     
Оқушыларға арналған тапсырмалар:
1). Жасуша мен ұлпаның айырмашылығы қандай екендігіне сипаттама бер.
2).  Ұяшықтарды толтыр 
	Жасуша құрылысының бөліктері
	             Құрылысы
	Атқаратын қызметтері

	Жасуша қабықшасы
	
	 

	Ядро
	
	 

	Цитоплазма

	
	 

	Вакуоль

	
	

	Пластидтер
	
	



Суретке қарап өсімдіктің мүшелер жүйесін атап жаз

1. Кері байланыс: орындалған тапсырманы оқушы электронды пошта немесе WhatsApp» мобильді қосымшасы арқылы жібереді.

